
LIKOVI ZAVICAJA : ASIM

SJECAM SE KAD SU NAS KAO OSNOVCE, NEGDJE U
treem razredu osnovne $kole (1959.), iz
predmeta Poznavanje prirode i drustva,
ucili ko su nam sve bili predsjednici i to na
svim nivoima tadasnje vlasti, a bilo ih je ot-
prilike, na broju, kao i danas, samo $to smo
tada imali mnogo ve¢u drzavu od danas-
nje. Osim navedene, ima jo$ jedna razlika:
u ono vrijeme djeca su morala pamtiti ime-
na tih nepoznatih ljudi, danas ih ne moraju
pamtiti ni odrasli, akamoli “Skol¢ad”, kako
su nas tada zvali. Da skratim: predsjedni-
ke smo imali na sljede¢im nivoima: opsti-
na, srez, republika, drzava SFR].

Sa te liste, meni su se u mozak zauvijek
urezala samo dva predsjednicka imena: Jo-
sip Broz (razumljivo) i Asim DZevdetbego-
vi¢ (ne znam zasto), koji je tada bio (samo)
predsjednik opstine Gracanica.

Ovo je neobavezan uvod za pri¢u o po-
sljednjem predsjedniku Gracanickog sre-
za — s povodom. Pedeset godina (okruglo)
proslo je od njegove “vladavine”

Jo§ od osmanskog doba Gracanica
je bila administrativno sjediSte Sire regi-
je — kaze, kotara, sreza. Taj status je zauvi-
jek izgubila u administrativnim reforma-
ma, koje ¢e uslijediti 1955. godine, kada
je formirana opstina Gracanica, sa sjedi-
$tem u Gracanici. Sticajem okolnosti, Asim
Dzevdetbegovi¢ je bio posljednji predsjed-
nik gracanickog sreza i prvi predsjednik te
novoformirane gracanicke opstine. Iako je
bio glavna licnost lokalne politike gotovo

DZEVDETBEGOVIC — POSLJEDNJI
PREDSJEDNIK GRACANICKOG SREZA

osam godina, prvo kao predsjednik sreza
Gracanica (od 1952. — 1955.), a zatim kao
predsjednik opstine Gracanica (od 1955. -
1959.), danas je u Gracanici potpuno zabo-
ravljen, kao §to su zaboravljeni i svi njegovi
prethodnici i svi njegovi nasljednici. Pot-
puno nezasluzeno - jer se, kao predsjed-
nik, po mnogo ¢emu izdvajao od mnogih
tadasnjih “zasluznika”. Za “njegova vakta”
(mandata), realizovano je ili zasnovano, u
modernom Zargonu receno, nekoliko vaz-
nih projekata, od dalekoseznog znacaja za
Gracanicu, koji u ovom ili onom obliku
Zive i danas. Zato je i zasluzio da se, makar
na ovaj nacin i u ovom malom podsjec¢anju
spomene kao jedan od najuspjesnijih celni-
ka Gracanice.

Roden je 1920. godine u Trebinju, u
uglednoj, ali osiromasenoj aristokratskoj
porodici (po majci potje¢e od porodice
Redzepasi¢a - Pasi¢a, dok mu je otac bio
sin osmanskog vojnog ljekara na sluzbi u
Bosni). Jo§ u ranom djetinjstvu, koje je pro-
veo u rodnom Trebinju, suocio sa siromas-
tvom. Kao dijete, 1930. godine, doselio je
s porodicom u Gracanicu. Poslije zavrdene
osnovne $kole u Gracanici, upisuje se u gi-
mnaziju u Tuzli, gdje zavrSava prvi razred.
Potom dobiva mjesto u konviktu u Bihac¢u
i nastavlja Skolovanje u tamosnjoj gimna-
ziji. Po zavrsetku $kole, 1936. godine, prvo
zaposlenje dobio je kao pisar u opé¢inskom
uredu u Doborovcima, a ve¢ naredne,
1937. godine, u advokatskoj kancelariji dr.

Omera Muftica, prvo u Gradanici, a potom
u Doboju, gdje ga zatice Drugi svjetski rat.
Kao hranitelj porodice, pusten je iz Hrvat-
skog domobranstva u koje je bio mobilisan
u maju 1942. godine. U toku 1943. i 1944.
godine, zavrsio je Cetiri razreda gimnazije i
polozio maturu. Da bi izbjegao novu mobi-
lizaciju, krajem februara 1944. godine, pre-
bacio se u Gracanicu, odakle je, sredinom
decembra, otisao u Tuzlanski narodnooslo-
bodilacki partizanski odred. Krajem rata,
rasporeden je u jedinice KNOJ (Korpus
narodne odbrane Jugoslavije), u kojima je
sluzio sve do marta 1947. godine, kada je
demobiliziran.

Nakon demobilisanja, sve do 1952. go-
dine, radio je na razli¢itim poslovima u
Ministarstvu industrije Narodne Republi-
ke Bosne i Hercegovine u Sarajevu. Sa duz-
nosti pomo¢nika ministra industrije, sredi-
nom 1952. godine, rasporeden je i izabran
za predsjednika Narodnog odbora sreza
Gracanica, a potom, poslije ukidanja sreza,
1955. godine, na duznost predsjednika Na-
rodnog odbora op¢ine Gracanica, koju je
obavljao do 1959. godine. Po isteku manda-
ta, od 1961. godine Zivio je i radio u Tuzli,
najprije u Institutu za rudarska i hemijsko-
tehnoloska istrazivanja, kao pomo¢nik di-
rektora, a potom kao sudija Okruznog suda
u Tuzli, posto je u meduvremenu, vanred-
no zavrsio pravni fakultet. U dva saziva bio
je ¢lan Izvr$nog odbora Skupstine opstine
Tuzla. Umro je u Tuzli 1982. godine.'

Danas ne mozemo govoriti o njegovoj
popularnosti ili nepopularnosti u narodu,
jer je Asim Dzevdetbegovi¢ upravljao gra-
¢anickim srezom i opstinom u vremenu
kada su ti pojmovi bili manje-vise nepo-
znati, niti se moglo razmisljati u tim kate-
gorijama. Mogao si u javnosti, to jest u na-
rodu biti popularan “do neba’, ali ako nisi

1 Edin Sakovi¢, Asim Osmanbegovié, u: Omer
Hamzi¢, Edin Sakovi¢, Rusmir Djedovié, Os-
man Puskar, Svi nasi nacelnici - celni ljudi lokal-
ne uprave u Gracanici 1868. - 2008.”, Gracanica
2008., 50-52

bio dopadljiv partiji, mogao si biti samo
“negativac”

Bez sumnje, dosao je na celo gracanic-
kog sreza po zadatku partije — po uobicaje-
noj komitetskoj proceduri - kao partizan-
ski kadar od povjerenja i stru¢nosti. Prije
toga provjeravan je na raznim odgovornim
funkcijama i duznostima - na kojima se
dokazao kao uporan i pouzdan borac - na
liniji partije. Dosao je na celo gracanickog
sreza u vrijeme kada je pocelo izvjesno oto-
pljavanje krutog komunistickog sistema, u
periodu napustanja okamenjenih sovjet-
skih stereotipa upravljanja “gosudarstvom”
Drzava i partija, bar prividno, daju¢i “fa-
brike na upravljanje radnicima’, pocela se
povladiti iz privrednih preduzeca. U isto
vrijeme zvani¢no se priznaje neuspjeh ko-
lektivizacije sela i seljackih radnih zadruga
(po modelu sovjetskih kolhoza). To su bili
neki poceci trazenja vlastitih puteva u soci-
jalizam (razli¢iti od sovjetskog modela), iz
kojih ¢e se razviti sistem socijalistickog sa-
moupravljanja, kasnije ustavne promjene,
razne reforme, pokusaji uspostave nekog
idealnog modela drustva, koji ¢e se poka-
zati kao utopija.

Prije dolaska Asima Dzevdetbegovi-
¢a na celo gracanickog sreza, u Gracani-
ci su jos$ bila svjeza sje¢anja na dva lokal-
na drmatora: $efa UDBE Huseina Siljka
i Sefa Sreskog komiteta KP Kasima Deli-
¢a, koji su, negdje od Rezolucije IB, pa do
1952. godine Zzarili i palili Gracanicom.
Svojom samovoljom i represijom mnogi-
ma u Gracanici toliko su zagorcali Zivot, da
se napokon, morao umijesati i CK i napro-
sto ih najuriti iz Gracanice. Raskrinkani su
zvani¢no na ¢uvenoj Petoj partijskoj kon-
ferenciji KP sreza Gracanickog (sredinom
1952. godine), koja je u lokalnim okvirima
znacila veliki preokret ka demokratiji i nor-
malnom Zivotu gradana

Asim Dzevdetbegovi¢ je, dakle, dosao
u Gracanicu na takoredi ra§c¢iséen politic¢-
ki teren. To je, svakako, bila dobra pretpo-
stavka za njegov ja¢i angazman na srediva-

nju “ostalih stvari’, prije svega privrednih
prilika na srezu, problema u prosvjeti, elek-
trifikaciji, komunalnim problemima u sa-
moj Gracanici itd. Bio je od inicijative i
akcije, nije Zalio truda da unaprijedi Zivot
oko sebe, da se pokrene nesto novo, bolje,
modernije...

Za njegov mandat predsjednika Sre-
skog narodnog odbora Gracanica, od 1952.
do 1955. godine, vezuju se velike akcije
elektrifikacije sela, intenzivniji razvoj $kol-
ske mreze, te pokusaji stabilizacije privred-
nih prilika, osnivanjem novih preduzeca ili
njihovim pregrupisavanjem, kroz manje-
vi§e neuspjele integracije i dezintegracije.”
Bio je to period kada se pokusavalo afirmi-
sati zadrugarstvo na potpuno novim osno-
vama, §to je islo jako tesko nakon propasti
modela seljackih radnih zadruga i tog uve-
zenog nacina kolektivizacije sela.

Asim Dzevdetbegovi¢ je nakon admini-
strativne reforme, 1955. godine, i ukidanja
gracanickog sreza postao prvi predsjednik
novoformirane opstine Gracanica, koja se
u teritorijalno-administrativnom pogledu
vezivala za srez Tuzla. Njegovo prethod-
no politicko iskustvo, veliki ugled u repu-
blickim strukturama vlasti, ranije ostvare-
ni kontakti sa ljudima od uticaja u sreskim
vlastima u Tuzli, sve to doslo je do punog
izrazaja upravo za vrijeme njegovog man-
data u Gracanici.

Zato se za njegovo ime i vezuje usposta-
va, osnivanje i utemeljenje nekoliko insti-
tucija i preduzeca, koja su svojom aktivno-

2 Pocetak elektrifikacije i izgradnje Skolske
mreZe na podrucju gracanickog sreza oznacen je
prijedlogom odbornika Sreskog vije¢a narodnog
odbora sreza gracanickog da se pristupi izradi i
dono$enju plana elektrifikacije 14 sela, izgradnji
14 osnovnih $kola, kao i $kole u Gracanici sa 8
ucionica, te izgradnji jedne stambene zgrade sa
4 stana za nastavnike u gimnaziji kao i internata
za dake koji pohadaju gimnaziju sa sela ( Arhiv
TK, Fond Opcine Gralanica, nesredena grada, Za-
pisnik sa sjednice Sreskog vijeca narodnog odbora
Sreza gracanickog od 16. 11. 1953)

$¢u obiljezila ¢itavu jednu razvojnu epohu
Gracanice. U tom periodu u Gracanici je
osnovana Gimnazija, Narodni univerzitet,
te nekoliko privrednih preduzeca, medu
kojima je bila i tamparija. Na pocetku nje-
govog mandata predsjednika gracanickog
sreza , u novoizgradenoj, modernoj zgradi
otvorena je niza realna gimnazija (sadasnja
Druga osnovna $kola), izgraden nogomet-
ni stadion, te rukometno igraliste, otvorena
sreska bolnica, zapocela kinofikacija sela...

Osnivanje tih institucija i preduzeca
predstavlja historijsku prekretnicu u ra-
zvoju gracanickog kraja, ne samo u simbo-
licnom ve¢ i u stvarnom znacenju te rijeci,
§to se moze dobro vidjeti sa ove vremenske
distance. Nije potrebno posebno naglasa-
vati znacaj osnivanja gimnazije i Narodnog
univerziteta prije 50 godina. Jednostavno,
radi se o prekretnici u razvoju prosvjete i
kulture na ovoj opstini. Time ¢e se bavi-
ti neki bududi istrazivaci, koji ¢e pri ocje-
njivanju znacaja uspostave ovih instituci-
ja morati polaziti od ¢injenice da su djeca
iz Gracanice, prije osnivanja gimnazije i to
ona koja su imala sre¢u da zavrSe osmogo-
di$nju skolu i koja su imala imu¢nije rodi-
telje — morala u srednje $kole putovati ili u
Tuzlu ili u Doboj - prvo ¢irom do Karanov-
ca, a odatle nakon prekrcavanja u voz nor-
malnog kolosijeka — prema Doboju ili Tuzli
- ili su im roditelji morali placati smjestaj i
stanovanje u tim mjestima.’

Isto tako, morat ¢e imati u vidu da
je osnivanje Narodnog univerziteta kao
prve institucije kulture u historiji Graca-

3 Na odvojenim sjednicama oba vije¢a Nar-
odnog odbora opstine Gracanica, 10. 8. 1959,
doneseno RjeSenje o osnivanju Gimnazije u
Gracanici. U ¢lanu 2 tog rjesenja stajalo je da ce
gkola poceti sa radom nakon dobijanja saglas-
nosti od Narodnog odbora sreza Tuzla. Sredst-
va za osnivanje, za izdrzavanje i rad ove $kole
obezbjeduje Narodni odbor opstine Gracanica
kao osnivac. (Arhiv TK Fond Op¢ine Gracdanica,
nesredena grada, Rjesenje o osnivanju Gimnazije
u Gracanici br. 08-750/1 od 10. 8. 1959.,)

nice, uslijedilo u godinama opce kulturne
“suse”, kada su kulturno-umjetnicka drus-
tva, osnovana u socijalizmu, nakon ukida-
nja nacionalnih kulturno-umjetnickih dru-
Stava (1949.), dozivjela potpun zamor, pa i
rasulo (kakav je u tom periodu bio slucaj i
sa KOD-om “Adem Ali¢”), kada je bibliote-
ka bila u stagnaciji, a kino bez nekog ¢vrice
utemeljenog statusa. Stvaranje institucije
Narodnog univerziteta koja je objedinila
i pokupila i prikupila sve te rasute i polo-
mljene kulturne sadrzaje, a zatim svoje dje-
latnosti prosirila i na obrazovanje odraslih
u svim segmentima — od osnovnog osmo-
godisnjeg Skolovanja, obrazovanja poljo-
privrednih proizvodaca i domacica - pa
do kurseva i seminara za Zivot, o lijepom
ponasanju, higijeni stanovanja, sprema-
nja zimnice itd., itd. — za Gracanicu je u to
vrijeme bilo, bez pretjerivanja, isto $to je
Univerzitet, kao visokoskolska ustanova,
bio za Sarajevo i Bosnu i Hercegovinu.*

S druge strane, osnivanje Stamparije u
Gracanici, u oblasti privrede, moglo bi se
danas usporediti sa zasnivanjem proizvod-
nje kompjutera u Gracanici. U simboli¢-
nom i ne samo u simboli¢cnom znacenju
bio je to iskorak dotadasnje zanatsko-ma-
nufakturne proizvodnje u neko moder-
no industrijsko privredivanje. Iako su u u
to vrijeme jo$ uvijek vladali socrealisticki
obrasci u ekonomiji, ne moze se re¢i da ta-
dasnji opstinski oci u Gracanici nijesu sli-
jedili neku ekonomsku logiku. Ukidali su
neuspje$na i nerentabilna preduzeca i na
njihovim preostalim sredstvima osnivali
nova.’ Protagonista te nove, u osnovi real-

4 Narodni univerzitet u Gracanici formiran je
24. 12. 1959. Odluka Narodnog odbora opstine
Gracanica br. 01/128 od 24. 12. 1959., Arhiv TK,
Fond Opcine Gracanica, nesredena grada (Pri-
jedlog odluke je na sjednici Narodnog odbora
obrazlozio odbornik Galib HadZiaganovic)

5 I pored ¢uvenih radnickih zakona, donese-
nih sredinom 1950. godine, odlu¢uju¢u ulogu
pri osnivanju novih preduzeca imali su i dalje
drzavni organi, zavisno od nivoa i ranga pre-

ne politike, bio je tadasnji prvi ¢ovjek Gra-
¢anice, predsjednik opstine Asim Dzev-
detbegovi¢. U skladu sa takvom politikom,
samo u 1958. godini “likvidirana” su ceti-
ri neuspje$na gracanicka zanatska predu-
zeca: “Metalac”, “Soko”, Obucarska zadru-
ga i “Razvitak”®, ali su umjesto njih odmah
osnivana nova, uspjesnija, sa jasnijom proi-
zvodnom orijentacijom i perspektivom.

U tom periodu formirano je preduze-
¢e u izgradnji pod imenom Hotel “Park™,
ozvanicen pocetak priprema za izgradnju
vodovoda (10. 8. 1958), izvrSene sve pri-
preme za asfaltiranje ulica u centru Graca-
nice, koje ¢e uslijediti 1960. godine itd.

Koliko god bili svjesni da je u tom ko-
munistickom sistemu svaki poduhvat, sva-
ki potez (i onaj sa pozitivnim i onaj sa ne-
gativnim predznakom) bio rezultat nekog
kolektivnog napora i kolektivnog ¢ina u
liku partijske vrhuske - zavisno na kojem i
o kojem se nivou vlast radilo - nema sum-
nje da zasluge za ovih nekoliko, da ne pre-
tjerujemo, dobrih poteza, pripadaju Asimu
Dzevdetbegovi¢u - kao predsjedniku sreza
i predsjedniku opstine Gracanica.

U ovom slucaju, on je s jedne strane,
tom istom komitetu uspio nametnuti svo-
je ideje i snagom argumenata, natjerati to
kolektivno tijelo da ih prihvati, ali od toga,
kao i u mnogim drugim sluc¢ajevima, ne bi
bilo nista, da taj ¢ovjek nije bio, prvo, spre-
man, a dakako i sposoban da sve to spro-
vede u djelo, da to sve materijalizuje - na-
ravno, ne sam, ve¢ sa ekipom ljudi koje nije
birao, bolje re¢i koji su mu “stavljeni na
raspolaganje”, pa kakvi su takvi su. On je te

duzeca - opétinski, republicki, savezni - koji
su raspolagali investicionim fondovima, imali
ogroman politicki uticaj u bankama, usmjerava-
li kadrove itd.

6 Odluka o likvidaciji ovih preduzeca donesena
je na sjednici Narodnog odbora opstine Graca-
nica 28. 11. 1958. godine.

7 Arhiv TK, Fond Narodnog odbora opstine za
1957, Rjesenje Narodnog odbora opstine Graca-
nica br. 5068/57 od 12. 10. 1957.

ljude koje mu je nametao partijski vrh znao
na najbolji nac¢in usmjeriti (upotrijebiti) i
sa njima zabijati golove, bez obzira Sto nije
mogao biti selektor te ekipe.

U vezi s tim u zapisniku sa jednog sa-
stanka Opstinskog komiteta Saveza komu-
nista u Gracanici, ¢itamo i ovu biljesku:
“Asim Dzevdetbegovi¢ smatra da bi poslije
ovoga sastanka trebala se osjetiti veca kul-
turna aktivnost na Opstini. Kod nas na op-
§tini se ide naprijed u svim djelatnostima,
ali to ne traze kulturne ustanove. On sma-
tra za potrebno da se razmotri pitanje za-
duzenja jednog odgovornog druga koji bi
se zaduzio za rad sa kulturno-prosvjetnim
drustvom. Navodi da imamo namjestaj, in-
strumente, publiku, a nemamo grupu ak-
tivnih ljudi koji bi radili na aktivizaciji ovih
mogucnosti. Smatra da su sazreli uslovi za
dolazak filmova na nasa sela. Predlaze for-
miranje inicijativnih odbora za pokreta-
nje pojedinih pitanja kulturnog prosvjeci-
vanja. Predlaze da se pokrene bilten koji bi
informisao gradane o uspjesima sa komu-
ne. Ako bi bilo vi$e organizovanog, bit ¢e
vide rezultata”®

Imao je istancan osje¢aj za kulturu
i kulturno naslijede, $to je bila rijetkost
medu tadas$njim politicarima, uostalom
kao i danas. U knjizi “Svi nasi nacelnici -
¢elni Jjudi lokalne uprave u Gracanici 1868.
- 20087, Edin Sakovi¢ s pravom naglasava
da ga to “izdvaja medu njegovim prethod-
nicima, ali i nasljednicima” Izmedu osta-
log, kao ¢elni ¢ovjek sreza i opstine podrza-
vao je vrlo vrijedna arheoloska istrazivanja
na podrucju opstine, koje je su poduzimali
stru¢njaci iz Muzeja isto¢ne Bosne iz Tuzle
i Republickog zavoda za zastitu spomenika
kulture iz Sarajeva, a pokusao je utemeljiti
i prvobitno jezgro zavicajne muzejske zbir-
ke, ali ta ideja, nazalost, nije zazivjela na-

8 Arhiv TK, Fond Opstinski komitet SK Gra-
Canica, I b 2€8 (1-9), Zapisnik sa sastanka Op-
$tinskog komiteta Saveza komunista, odrzanog
dana 27. 9. 1960. godine, Analiza rada Narod-
nog univerziteta, Biblioteke i Kina

kon isteka njegovog mandata.’

Ne znamo kako je ispracen iz Gracani-
ce po zavr$etku mandata predsjednika op-
stine. Cinjenica je da je kasnije vrlo rijetko
dolazio u Gracanicu i to sasvim privatno,
radi susreta sa prijateljima i poznanicima.
Cinjenica je da mu se Gracanica nikada ni-
¢im nije zahvalila ili oduzila ili bar to nije
poznato. Dolazile su neke nove generacije,
a on je kao i mnogi drugi likovi iz tog lo-
kalnog politickog establimenta gurnut u
zaborav. Tek sa izlaskom publikacije “Svi
nasi nacelnici’, 2008. godine, njeni autori
posvetili su mu zasluzenu paznju i na neki
nacin otrgnuli od nezasluzenog zaborava.

Zavr$avajuci ovu biljesku, opet se pri-
sje¢am stare uciteljice Olge Perisi¢, koja nas
je, uz ostalo ucila i propitivala imena na-
$ih tadasnjih predsjednika. Meni je iz tog
vremena u sje¢anju ostalo samo ime Asima
Dzevdetbegovic¢a (ne znam zasto) i Josipa
Broza, onog iz pjesmice “Pioniri maleni, mi
smo vojska prava..” Danas nema ni pionira
malenih, ni te vojske prave, a ni predsjedni-
ci nam nisu nesto bogzna narocito. Ne zna-
mo ni koliko ih ima. I bolje je po zdravlje.

9 U saradnji sa Republickim zavodom za zasti-
tu spomenika kulture, tih je godina u Gracanici
obnovljena stara sahat-kula kao simbol grada i
najznacajniji spomenik kulture. Sacuvan je i od
stru¢njaka pregledan bogat arheoloski materi-
jal, poput izuzetno vrijednih predmeta iz bron-
¢anog doba, nadenih u Boljani¢u (pri izvodenju
zemljanih radova), na Monju (prilikom posu-
mljavanja) i Padali¢cima (tokom eksploatacije u
kamenolomu). Zasluzan je i za organiziranje ar-
heolosgkog istrazivanja prahistorijske nekropole
Barice, u Gornjoj Orahovici, koju su istraziva-
li Alojz Benac i Borivoj Covi¢, dvojica velikana
bosansko-hercegovacke arheoloske nauke. Da
se radilo o jako zna¢ajnom nalazistu, putem ko-
jeg je Gracanica uvrstena na svjetske arheoloske
karte, govori i ¢injenica da je na osnovu rezul-
tata tih istrazivanja kasnije definirana posebna
kulturna grupa (Barice-Gredani); Edin Sakovié,
nav. ¢lanak,

